
GOUVÈNÈ CUOMO ANONSE LAPOLIS ETA AP OGMANTE PATWOUY SOU WOUT 

NEW YORK YO PANDAN WIKENN 4 JIYÈ A  
Pandan wikenn konje a diminye sou chofè ki afebli , distrè ansanm avèk sa kap fè 

vitès yo apati demen  
 
 
Gouvènè Andrew M. Cuomo jodia te anonse ke Lapolis Eta ansanm avèk lapolis lokal la 
pral ogmante patwouy pou diminye sou chofè yo kap vyole lwa a pandan wikenn kat jiyè 
sa a apati vandredi 3 jiyè jiska lendi 6 jiyè .  
 
“Kòm nap apwoche wikenn 4 jiyè a, Lapolis Eta ap soti anfòs pou diminye sou 
konpòtman neglijan ak kondwit distrè sou wout nou yo,” Gouvènè Cuomo te deklare. 
“Mwen ankouraje tout chofè yo pou aji responsableman epi rete ansekirite nan fason 
pou evite trajedi ki pa nesesè pandan wikenn konje sa a.”  
 
Sipè-entandan Lapolis Eta New York Joseph A. D’Amico te deklare, “Yo rekonèt Kat 
jiyè pou fedatifis, men Nouyòkè yo ta dwe sonje tou li kapab koze lanmò si yo pa pran 
bon desizyon an. Twoup nou yo pral deyò pou idantifye epi arete nenpòt otomobilis kap 
kondwi sou enfliyans oswa ki afebli. Rete ansekirite pandan wikenn konje sa, mete plis 
tan pou vwayaj la, depoze telefòn selilè yo epi pa pale dèyè volan si ou sou.”  
 
Ane pase, lapolis Eta New York te pibliye plis pase 10,200 tikè kontravansyon machin 
pandan wikenn 4 jiyè a. Twoupè yo te arete plis pase 180 moun pou DWI e yo te 
reponn a plis pase 650 aksidan, de ladan yo te abouti a lanmò. 
 
Pandan ranfòsman an, chofè yo ka atann a yon kantite pwen kontwòl baraj woutye ak 
patwouy DWI. Twoupè yo egalman pral sible lavant ilegal alkòl pou minè yo.  
 
Lapolis pral gade tou si otomobilis yo ap itilize telefòn selilè yo ansanm avèk lòt aparèy 
elektwonik pandan yo dèyè volan. Chofè yo ta dwe sonje tou pou depoze aparèy 
elektwonik yo epi egalman “deplase akote” pou stope ijans ak veyikil danje yo sou 
arebò wout la lè yap vwayaje sou wout New york yo. 
 
Pandan kanpay la, twoup yo rpal itilize de veyikil lapolis Eta make ak kache Identity 
Traffic Enforcement (CITE) machin yo kòm yon pati nan operasyon an. Veyikil CITE yo 
pèmèt twoup yo idantifye pi fasilman otomobilis yo kap itilize aparèy nan men pandan 

yap kondwi. Machin sa yo melanje avèk machin ki nan lari a chak jou men yo san 
ekivòk tankou machin ijans yon fwa limyè ijans lan aktive.  
 
Done yo te montre ke jou konje kat jiyè a se yon peryòd ki espesyalman mòtèl. Daprè 
National Highway Traffic Safety Administration (NHTSA), pandan peryòd 4 jiyè nan 
2013, 512 moun te mouri nan aksidan, pami 199 yo (39 %) te gen yon konsantrasyon 
alkòl .08 oswa pi wo. 
 
Kanpay sa sèvi kòm yon rapèl pou Nouyòkè yo kap kondwi sou enfliyans alkòl ki non 
sèlman mete lavi yo an danje, men chofè yo kap kondwi sou enfliyans ka jwenn 
arestasyon, tan nan prizon, ak amann konsiderab ak frè avoka. Arestasyon pou kondwi 
sou enfliyans alkòl koute an mwayèn jiska $10,000. 
 
Chofè yo arete ki enfliyans alkòl ka pase tan nan prizon, pèdi lisans kondwi yo, asirans 
yo ap ogmante, ak plizyè douzèn depans enprevi soti nan frè avoka, amann ak depans 
tribinal, remòke machin ak reparasyon, pèdi tan ak travay, elatriye. 
 
Lapolis Eta New York ak NHTSA rekòmande konsèy senp sa yo pou prevni kondwi sou 
enfliyans alkòl: 

• Planifye yon fason ansekirite anvan amizman kòmanse;  
• Anvan w bwè chwazi yon chofè ki gen tèt anplas; 
• Si w sou, itilize yon taksi, rele yon zanmi ki pa bwè oswa yon manm fanmi, 

oswa pran transpò piblik; 
• Itilize pwogram moun ki pa sou sou volan ki genyen nan kominote w la;  
• Si w ta remake yon chofè ki sou nan wout la pa ezite pou kontakte biwo lapolis 

lokal la;  
• Si w konnen yon moun ki pral kondwi oswa pran woulib pandan li afebli, pran 

kle yo epi ede yo fè lòt aranjman pou yo rive nan destinasyon yo ansekirite.  
 
Efò ranfòsman sible sa finanse pa Komite Sekirite woutyè Gouvènè a ak SISPANN-
DWI, yon pwogram sekirite woutyè global ak finansyèman otonòm ki pèmèt patisipan 
nan konte yo kalifye pou retou tout kontravansyon ki kolekte pou aklòl ak ofans trafik ki 
gen rapò avèk dwòg. 
 
Pou bati sou efò ankou eta pou konbat chofè kap kondwi sou enfliyans alkòl epi redwi 
kantite lanmò ki gen rapò a sikilasyon, GTSC pa twò lontan de sa te finanse yon kanpay 
edikasyon pou fè otomobilis yo sonje enpak mòtèl kondwi sou enfliyans alkòl genyen. 
(78) Swasant-dizwit tablo kanpay afich avèk yon mesaj ki li ‘Impaired Drivers Take 
Lives' [Chofè ki sou enfliyans alkòl retire lavi]. Panse’ pral parèt kounye a toupatou nan 
eta. GTSC te bay tou yon anons sèvis piblik 30-segonn ki pral difize sou televizyon kab 
ak rezo estasyon radyo ak televizyon nan tout eta nan kad kanpay la. 
 
“New York pran yon apwòch agresif pou konbat kondwi sou enfliyans,” te deklare Chuck 
DeWeese, Komisyonè Adjwen nan Komite Sekirite Sikilasyon Gouvènè a. “Represyon 
Kat Jiyè, menm jan avèk lòt efò ranfòsman nan tout eta pandan tout ane a, esansyèl 
nan ede retire chofè sou yo sou wout la. Mwen aplodi efò ankou Lapolis Eta New York 

ansanm avèk Lapolis Lokal pou retire alkòl oswa chofè ki sou enfliyans alkòl yo sou 
wout la kidonk tout Nouyòkè yo ka pwofite de konje Kat Jiyè an tout sekirite.” 
 
Lapolis Eta New York pral kolabore tou avèk Lapolis Provens Ontario, Lapolis Rejyonal 
Niagara ak Surete Quebec nan Inisyativ Sekirite San Fwontyè. Inisyativ sa a se yon efò 
pou diminye menas sekirite ki soti sou gwo kantite trafik nan sezon vakans nan toulède 
pati fwontyè yo nan gwo rejyon Niagara, Thousand Islands, ak St. Lawrence Montreal 
Gateway. Sekirite San Fwontyè te pwouve l efikas nan diminye sou aksidan sikilasyon, 
blesi, ak lanmò. 

